
Zhvillimi i mediave online dhe rritja e aksesit né internetit kané rritur mundésité pér fjalén e lirg,
gazetariné gytetare dhe demokraciné né pérgjithési. Megjithaté, kjo liri e cila ka njohur pérmasa
shumé mé té médha me pérhapjen e internetit, ka sjellé edhe probleme té reja etike, té cilat
kérkojné né vetvete zgjidhje urgjentet. Shumé prej tyre kané té béjné me gjuhén e urrejtjes,
informacionin e pasakté, gjuhén e papérshtatshme né mediat online, et;.

Sido gé té jeté rasti, duhet theksuar se zhvillimi teknologjik né hapésirén mediatike, nuk éshté i
vetmi apo shkaku kryesor i ¢éshtjeve kontestuese etike, vecanérisht né mediat online. Fakti qé
pérmbajtja pér mediat online prodhohet nga njé shuméllojshméri aktorésh, jo vetém gazetaré, ngre
piképyetje mbi etiken gé shpeshheré pérbéjné problemet kryesore pér sa i pérket kétij sektorit.

Shpejtésia me té cilén pércohen lajmet dhe aftésia e shpejté pér té pérditésuar, modifikuar ose
hequr materiale té paargumentuara jané shkaget kryesore té rritjes sé shpejté té gazetarisé online.
Ky rezultat reflektohet né rritjen e publikimeve komerciale dhe reklamave né fage, té cilat
mundésojné pavarésiné e politikés sé tyre editoriale. Né krahasim me gazetariné tradicionale,
gazetaria online ofron njé séré pérfitimesh té réndésishme, té tilla si kosto mé té uléta si pér
botuesin ashtu edhe pér lexuesin, kohé mé té shkurtér leximi pér pérmbajtjen pér té cilén lexuesi
éshté i interesuar, pérditésime 24-oréshe dhe aftési pér té pérditésuar lajmet ¢do oré me
informacione té reja. Pérpunimi dhe pérditésimet e vazhdueshme té lajmeve éshté njé nga
avantazhet kryesore té mediave online.

Megjithaté, kjo shpejtési dhe ngutje né publikimin e lajmeve né formatin e ri, dhe né shumé raste,
mungesa e njé strukture pérpunuese dhe kontrolluese té cilésisé dhe vértetésisé sé lajmeve
shkakton dhe prishjen e ekuilibrit editorial gé duhet té kalojé lajmi pérpara se té transmetohet né
televizion ose té publikohet né njé gazeté.

Gazetaria digjitale v.s. tradicionale, si po e humbet “betején” kjo e fundit

Pér té kuptuar se si gazetaria digjitale po mposht gazetariné tradicionale, éshté e nevojshme té
kuptojmé ndryshimin midis té dyjave:

Pér shkak té kulturés sé sotme me afate té shpejta né té gjitha aspektet e jetés, njerézit po harrojné
zakonin e tyre pér té lexuar gazetén e pérditshme me njé filxhan kafe té nxehté né méngjes, apo
ndjekjen e edicioneve gendrore té lajmeve né televizion. Né vend té késaj, koha e shkurtér né
dispozicion té gjithkujt, i jep njé shtysé gazetarisé dixhitale, pasi njerézit mund té lexojné titujt
kryesor gjaté rrugés pér né puné apo sa heré gé kané kohé té liré.

Njé tjetér kontribuues né rritjen e popullaritetit té gazetarisé online éshté pérdorimi i shtuar i
internetit, pajisjeve celulare dhe pajisjeve té tjera inteligjente. 79% e njerézve pérdorin pajisje



celulare pér aksesimin e internetit, dhe kéto audienca jané né shénjestér té gazetaréve pér té rritur
pérdorimin e gazetarisé digjitale. Ndryshe nga gazetaria tradicionale, né té cilén lajmet mbulohen né
njé interval té caktuar, né homologun e saj, lajmi publikohet né kohé reale. Sapo ndodh dicka, ajo
mbulohet né faget e portaleve té lajmeve. Nése jo, redaktorét e lajmeve mbeten pas, ndérsa njerézit
fillojné ta diskutojné ndodhité né media sociale.

Gazetaria tradicionale éshté e kufizuar né hapésira té caktuara gjeografike. Megjithaté, nuk ka
kufizime tokésore pér gazetariné online. Mund té arrijé té gjithé njerézit anembané globit. Pse
gazetaria digjitale po e mbizotéron gazetariné tradicionale? Ajo éshté e shpejté, relevante pér
ndjekésit, e lehté pér tu aksesuar dhe me kosto tejet efektive krahasuar me até tradicionale.
Megjithaté, kéto benefite té shumta i lené vend dhe shumé rrezigeve gé i kanosen cilésisé sé
produktit mediatik dhe etikés sé gazetaréve né profesion.

Etika gazetareske dhe problemet né respektimin e saj

Udhézimet etike gé duhen respektuar né mediat online, si paraqgitja e informacionit té balancuar,
konfirmimi i lajmit, citimi i burimeve, huazimi i imazheve dhe videove, etj., jané njé shgetésim pér
shumeé agjenci, portale dhe fage interneti aktuale. Portalet, pér fat té keq, shkelin standardet etike
meé shpesh sesa gazetat apo rrjetet televizive.

Etika e gazetarisé online dhe ményra se si individét duhet té veprojné né faget e internetit jané tema
té nxehta diskutimi dhe debati sot. Pérdorimi i standardeve té vérteta etike dhe piképyetjet e
pérgjithshme pér té ardhmen e gazetarisé né epokén digjitale dhe né faget e internetit jané té
shumta.

Gazetarisé sé pavarur, fatkeqgésisht, shpeshheré i mungon objektiviteti dhe pérjeton konflikte
interesi, me shumé portale gé kané mangési té theksuara né etikén dhe standardet e gazetarisé
profesionale. Thirrja dhe pérdorimi i burimeve anonime, si dhe kopjimi dhe postimi i pérmbajtjes
nga faget e tjera té internetit pa verifikuar mé paré vértetésiné e pérmbajtjes, jané shembuj té
rasteve tipike té shkeljes sé etikés sé medias online. Sjellje té tjera joetike pérfshijné prodhimin e
burimeve dhe hartimin e lajmeve me tituj té bujshém gé keqinterpretojné realitetin.

Ekosistemi mediatik shqiptar éshté njé mjedis kaotik, gjithnjé né zhvillim. Bashké me gazetarét
profesionisté, komuniteti gazetaresk pérfshin edhe postues té mediave sociale, blogeré dhe gazetaré
gytetaré. Ky zhvillim i befté dhe kaotik i medias ka cuar dhe né pérpjekje té ndryshme pér
rregullim,por shpeshheré e cunguar dhe jo rralléheré ka shfaqur segmentim té té drejtave dhe
detyrimeve té medias ndaj lexuesit dhe shoqgérisé té gjeré, si nga veté media pérmes soft law,
kodeve té transmetimit dhe etikés, ashtu dhe aktoré geveritaré, pérmes iniciativave ligjore, qé
fatkegésisht né Shqipéri ose kané déshtuar té materializojné ose kané paragitur situata té
rrezikshme né té cilat pushteti ekzekutiv mund té tejkalojé kompetencat e tij drejt pushtetit té katért
dhe fjalés sé liré.

Pérpjekjet e déshtuara né rregullimin e medias online

Né janar té vitit 2015, Aleance a Grave Deputete, pérmes njé nisme me né krye Znj. Majlinda Bregu
paragiti prané Kuvendit té Shqipérisé njé projektligj i cili pati né themel pércaktimin e pérgjegjésisé
sé portaleve elektronike, pérfshire faget zyrtare té€ medias sé shkruar ose vizive, pér té penguar
publikimin e ¢do komenti gé cenon nderin, personalitetin apo reputacionin e njé individi.



Né kohén e depozitimit té kétij projektligji, iniciativa pérbéri njé hap té paré dhe pozitiv pér sa i
pérket rregullimit té pérmbajtjes sé portaleve elektronike online, njé aspekt i informimit publik i cili
kish gené térésisht i parregulluar deri né ato momente. Zonja Bregu e mbrojti iniciativén né fjalé né
njé numeér intervistash té kohés, duke e cilésuar até si njé nevojé themeloré pér median shqiptare,
né njé moment ku media sociale po merr gjithnjé e mé shumé terren dhe hapésirat e |éna pér
komente pas ¢do artikulli shogérohen nga komente té cilat né pjesén mé té madhe jané denigruese
dhe fyese, duke tejkaluar normat e etikés.

Ky projektligj parashikonte ndryshime né dispozitat transitore té Kodit Civil, pérmes té cilave
pércaktohen pérgjegjésité civile pér dém jopasuror té administratoréve té portaleve né rastet e
mospengimit dhe publikimit té komenteve fyese dhe denigruese né platformat e tyre online, pér
cenimin e nderit, personalitetit ose reputacionit té personit.

Pavarésisht bujés sé momentit, ky projektligi mé pas u térhoq nga deputetja Bregu, me justifikimin
se “ai u térhoq nga kalendari i punimeve me qéllim pér té pritur vendimi pérfundimtar té Gjykatés sé
Strasburgut né lidhje me njé ¢éshtje qé lidhej me objektin e projektligjit”. Njé iniciativé e cila hodhi
pak shpresé mbi ambientin kaotik té& medias online, déshtoi né materializim, dhe u harrua nga koha.

Njé vit mé pas, geveria paraqiti né Parlament njé projektligj pér ndryshimin e ligjit pér tregtiné
elektronike, i cili pérmbante dhe klauzola specifike pér mediat dhe postimet e tyre né portalet
elektronike. Amendimet né disa prej neneve té tij kishin té bénin me pércaktimin e autoriteteve qé
do té merrnin masa né rastet e konstatimit té informacioneve me pérmbajtje té paligjshme,
Komisionerin pér té Drejtén e Informimit dhe Mbrojtjen e té Dhénave Personale, por edhe pér afatet
e zbatimit té kétyre masave.

Késhtu, né raste abuzimi me informacionet, do té krijohej e drejta pér caktivizim brenda 48 oréve
nga marrja e njoftimit dhe brenda 24 oréve né rast se ka njé vendim gjykate. Por edhe kéto
ndryshime té propozuara, pér té sistemuar situatén e shpérndarjes sé informacionit pérmes
portaleve dhe kanaleve elektronike online, déshtoi né materializimin e saj. Amendimet nuk kaluan,
dhe aktualisht jané dhe té pagjendshme né formén e tyre, as né fagen online té Kuvendit té
Republikés.

Né kéto kushte, panorama e mediave online vijoi né aktivitetin e saj té pakontrolluar dhe té
pamoderuar edhe pér vitet né vijim. Por, né 2019, geveria ringjalli shpresat e saj pér moderimin e
sektorit online, pérmes njé pakete té re projektligjesh té cilat zgjeronin kompetencat e Autoritetit té
Mediave Audio-Vizuale, (AMA) dhe Autoritetit t& Komunikimeve Elektronike edhe Postare, (AKEP),
me aftésiné pér té gjykuar, pérmes vendimeve me formé té preré, dhe pér té vendosur gjoba dhe
mbyllur portale elektronike nése kéto té fundit perceptonin se portalet né publikimet online “shpifin
dhe cenojné dinjitetin e individit.”

Paketa ligjore e prezantuar, gjeti emrin mé té pérshtatshém pér t'i béré thirrje frikés dhe instinkteve
mé bazike té publikut, “paketa antishpifje”, dhe narrativa se si kjo paketé do ti béjé ballé “kazanit
mediatik” té etiketuar nga Kryeministri, ¢do postimi apo lajmi i cili nuk ishte né linjé me politikén
editorial apo politike té qeverisé, u shty dhe u promovua gjerésisht nga Kryeministri veté, Ministra,
zyra shtypi té qeverisé dhe té gjithé proponentét e lidhur me kété iniciativeé.

Por né thelbin e saj, kjo paketé, né asnjé nga elementét e saj nuk parashikonte konceptin e luftimit
té shpifjes dhe denigrimit té figurés sé individit. Relacioni shogérues i ligjit, né terma té pérgjithshme
pretendon se ndryshimet e prezantuara “diktohen nga nevoja pér ndérhyrje legjislative, me qéllimin
parandalimin dhe reduktimin e efekteve negative qé pat sjellé né shoqéri keqinformimi dhe pérhapja
e lajmeve té rreme nga portalet online, té cilat kané njé ndikim té konsiderueshém pasi lehtésojné



mundésiné e ndérveprimit social dhe té shkémbimit té informacionit ndérmjet individéve.”, dhe se
“Miratimi i kétij projektligji synon krijimin e njé kornize ligjore pér rregullimin dhe disiplinimin e
pérmbajtjes sé informacionit té ofruar nga media, me géllim garantimin e sé drejtés sé informimit, té
lirisé sé shprehjes, mbrojtjen e dinjitetit dhe té drejtave té tjera themelore té njeriut, respektimin dhe
garantimin e sé drejtés sé ruajtjes sé jetés private, moslejimin e transmetimeve qé nxisin intolerancén
ndérmjet shtetasve, moslejimin e transmetimeve qé nxisin ose justifikojné dhunén etj.”.

Ndérsa paketa ligjore u “shit” nga qeveria si njé mjet pér té luftuar lajmet e rreme apo
keginformimin e publikut, substanca e ligjit parashikonte mundésiné e gjithkujt pér tu ankuar pér
cfarédo ¢éshtje prané panelit kuazigjygésor, né thuajse mungesé té ploté té garancive ligjore pér té
“paditurit”. Paketa ishte vetém njé shémbélltyré e shtrembéruar e rregullave né fuqi pér
parandalimin e keginformimit té publikut nga mediat vizive, por qé né fakt deri né momentin e
shqgyrtimit té paketés sé re, ishin objektivisht inefektivé né zbatimin e tyre.

Né fakt, ky projektligj, si dhe relacioni shogérues, né asnjé moment nuk e shpjegojné bazén ligjore
né té cilin ai bazohet, rolin e ¢do aktori né projektligj, nevojén e parashikimet specifike, arsyetimin
pér kéto parashikime, si p.sh. pse “x” dité dhe jo “y” dité afat procedure, dhe as nuk merr né
konsideraté faktin se njé organ administrative i krijuar ad-hoc do té marré vendime mbi té drejtén e
lirisé sé fjalés brenda njé afati qesharak prej 72 orésh, kur veté gjykatat kombétare dhe
ndérkombétare, né vendosjen mbi c¢éshtje sensitive té késaj natyre kérkojné muaj né mos vite
deliberime dhe shqyrtime té ligjeve né fuqi, jurisprudencés dhe praktikave mé té mira, né formén e
parashikuar pér tu ngritur dhe né pérmbajtjen e tij, nuk kishte as aftésité dhe as kompetencat pér té
vendosur mbi ¢éshtje té tilla themelore. Pér mé tepér, vendimi i kétij organi, pérveg¢ se do té
pérbénte njé titull ekzekutiv, do té mund té kishte si njé penalitet bashkéshoqgérues njé gjobé té
majme, e cila né shumicén e rasteve do té pérbénte njé “dénim me vdekje” pér portalet qé operojné
né Shqipéri.

Ishin pikérisht kéto mangési né garancité procedural dhe themelore, hapésirat potenciale pér
vendime arbitrare dhe miopia né aplikimin e kétyre parashikimeve ligjore pér “heshtjen” e mediave
kritike ndaj geverisé, té cilat guan né kundérshtimin e paketés “antishpifje” jo vetém nga shoqgéria
civile, mediat me bazé jofitimprurése, organizata mediatike ndérkombétare, BE, KiE, OSBE, por dhe
nga Komisioni i Venecias, i cili dhe vulosi fatin e kétij projektligji.

Edhe pas késaj pérpjekje té shumépérfolur, media online mbeti sérish e parregulluar né pérmbajtjen
e saj. E parregulluar si né situata té pérditshme, ashtu edhe né momente kyce té zhvillimit té
demokracisé sé njé shteti me probleme té theksuara né indeksin e demokratizimit, si Shqgipéria.

Mediat online, dhe ato sociale déshtuan té shohin njé rregullim edhe pér sa i pérket pérdorimit té
tyre gjaté momenteve kyce né proceset demokratike té vendit. Zgjedhjet parlamentare té 2021,
pané njé boom té pérdorimit té medias online dhe medias sociale, me mediat online gé paragitén
linjat e tyre té konsoliduara politike, né mungesé té ushtrimit té parimit t&é medias sé geni njé
platformé e barabarté pér ideté e kandidatéve pér zgjedhje dhe si platforma edukuese pér qytetarét,
dhe kthimin e medias sociale né njé fushébetejé té miréfillté pér financim té postimeve denigruese
dhe fyese pér kundérshtarét, me shifra qé kapén mbi 300,000.00 USD shpenzime nga partité politike
né platforma si Facebook apo Instagram.

Ishte pikérisht vakuumi ligjor, i Iéné me vullnet té ploté nga té dy palét politike kryesore qé morén
pjesé né reformén elektorale , pér té mos pérfshiré sektorin e medias online dhe asaj sociale nén
petkun e rregullave elektorale té mbulimit té zgjedhjeve, i cili rezultoi né njé spektakél té shémtuar
né shumicén e té ashtuquajturve portale online, me njé numér té konsiderueshém prej tyre qé u



kthyen nga aktoré mediatik me pérgjegjésiné e informimit té publikut, né aktoré propagandistiké té
deklaruar dhe partizanég, pro apo kundér geverisé dhe opozités, gjaté fushatés njémujore elektorale.

Vakuumi ligjor mbi rregullimin e medias online gjaté kohés sé zgjedhjeve jo vetém qé nuk éshté
plotésuar né mé shumeé se njé vit nga zgjedhjet e fundit parlamentare, por éshté sérish I1éné jashté
¢do agjende pér reformén elektorale té radhés, pér sa kohé ky vakum i krijon té dy paléve politike
njé fushébetejé pa rregulla ligjore apo etike né pérgimin e mesazhit elektoral.

Né shtator té kétij viti, geveria kaloi pér konsultim publik njé paketé té re ligjore mbi rregullime
shtesé té mediave audiovizive, pér sa i pérket mbrojtjes sé fémijéve nga pérmbajtjet e démshme,
pérfshirjen e rregullave pér sigurimin e aksesit né informacion té personave me nevoja té veganta,
rritien e transparencés sé pronésisé sé ofruesve té shérbimeve mediatike, etj. Kjo si iniciativé kishte
né thelbin e saj dhe trasnpondimin e njé numri rregullash té Kodit Europian té Komunikimeve
Elektronike né legjislacionin vendas, por vetém pér sa i pérket mediave audio-vizive, njé hap jo vetém
gjysmak, por edhe cinik, pér sa kohé kjo direktivé e BE ka njé aspekt gjithépérfshirés dhe universal
mbi pérmbajtjen e saj, me né thelb komunikimet elektronike né internet dhe shérbimet né té. Qeveria
vendosi sérish té Iéré jashté median online, duke mos i kushtuar vémendjen e duhur njé sektori gé jo
vetém éshté thelbésor né shoqériné moderne, por edhe qé mund té shkaktojé njé dém tejet té madh
né aspektin social dhe demokratik.

Por ¢faré mund té béjé media veté?

Gjaté revolucioneve, lindin mundési té reja, por normat e vjetruara shpesh kércénohen. Gazetaria
profesionale pérballet me véshtirési ekonomike ndérsa audienca zhvendoset né internet. Mbyllja e
redaksive éshté njé kércénim pér té ardhmen e gazetarisé etike dhe cilésore. Kéto shgetésime,
megjithaté, nxisin gjithashtu zhvillime té reja né media, si gendrat jofitimprurése pér raportimin
investigativ po mediat me modele té reja biznesi té bazuara né financimin nga komuniteti apo aktoré
pa interesa integrale né produktin e tyre.

Ekosistemi mediatike shqiptare, si né té gjithé botén, po shkon, né mos ka pérfunduar, né njé mjedis
hibrid té lajmeve, ku gazetaria profesionale dhe qytetare pérdoret né platforma té ndryshme
mediatike. Me udhézimet qé vlejné si pér blogerét amatoré ashtu edhe pér profesionistét, gazetarét
e medias sociale, transmetuesit dhe gazetarét e gazetave, kérkohet njé etiké e re e mediave mikse
pér kété media té re hibride té lajmeve. Etika e medias duhet té rimendohet dhe rishpiket pér
mediat e sotme, jo pér mediat e sé kaluarés. Themelet e kodit té etikés pér gazetarét do té jené té
njéjtat: objektiviteti né mbulimin e lajmit, paanésia, mungesa e interesit apo arbitraritetit si dhe
barazia e paléve né lajm, do té duhet té jené gjithmoné né themel té gjithckaje, por forma té reja té
gazetarisé dhe sfidat gé ajo sheh dita dités, kérkojné njé model té ri rregullimi.

Pér sa kohé ky rregullim éshté i véshtiré té pranohet kur imponohet nga institucionet shtetérore,
pérmes nismave gé nuk i nénshtrohen rregullave apo parimeve té konsultimit té paléve té interesit,
e vetmja zgjidhje éshté prezantimi i normave né nivel horizontal, nga veté media, qé i pérshtaten jo
vetém formatit té saj, por éshté mjedisit té ri mediatik ku ajo operon. Shpeshheré harrohet gé
gazetaria e liré né Shqipéri ka kaluar etapa té cilat media simotra né peréndim i kané kaluar né
shekuj, brenda dy apo tre dekadave, dhe mjedisi kaotik aktual éshté njé produkt i késaj shpejtésie
marramendése né ndryshimin e konceptit té gazetaris€, por edhe formés mé té pérshtatshme té
konsumimit té lajmit. Mjedisi mediatik mund té ndryshojé, por roli themeltar i gazetarit mbetet
sérish i njéjté, qofté ky gazetar gazete, portali, qytetar me blog personal, apo televizion: informimi i
publikut, dhe etika gazetareske éshté gur themeli gé nuk mund dhe nuk duhet té ndryshojg,
pavarésisht formatit.



